
Jafnréttis- og mannréttindaáætlun Húsaskóla
Aðgerðabundin jafnréttisáætlun haust  2025-2028

Inngangur 
Húsaskóli setur sér jafnréttis- og mannréttindaáætlun sem byggð er á lögum um verndum mannréttinda nr. 62/1994, ákvæði laga um jafna stöðu og jafnan rétt kynja nr. 150/2020, aðalnámskrá grunnskóla 91/2008, jafnréttis-og mannréttindastefnu Reykjavíkurborgarinnar Aðgerðaáætlun Reykjavíkurborgar í jafnréttis- og mannréttindamálum 2023-2026 | Reykjavik.

Markmið jafnréttisstefnu er að tryggja að fyllsta jafnréttis sé gætt í hvívetna í skólanum og að bæði nemendur og starfsfólk fái notið sín á eigin forsendum.  Ávallt er haft í huga að jafna stöðu kynja og veita börnum og unglingum hvatningu til að rækta sérkenni sín og jákvæð samskipti milli kynja. Gildi skólans virðing, jákvæðni og samvinna eru þar höfð að leiðarljósi. 
Kynbundin mismunun er óheimil, í hvaða formi sem hún birtist og skal vinna á virkan hátt gegn slíkri mismunun. Kynbundið ofbeldi eða áreitni er ekki liðið. Með jafnréttis- og mannréttindastefnu skólans er unnið markvisst að því að breyta hefðbundnum kynjaímyndum og að vinna gegn neikvæðum staðalímyndum.
Í lögum um jafna stöðu og jafnan rétt kvenna og karla nr. 150/2020 ber öllum fyrirtækjum og stofnunum þar sem 25 eða fleiri vinna að setja sér jafnréttisáætlun eða samþætta jafnréttissjónarmið í starfsmannastefnu sína.  
[bookmark: G24M3]Í lögum um grunnskóla nr. 91/2008 er tekið fram að við skipulag náms og kennslu sé þess sérstaklega gætt að allir nemendur fái jöfn tækifæri til náms og hafi kost á að velja sér viðfangsefni og nálgun í eigin námi. Markmið náms og kennslu og starfshættir grunnskóla skulu vera þannig að komið sé í veg fyrir mismunun vegna uppruna, kyns, kynhneigðar, búsetu, stéttar, trúarbragða, heilsufars, fötlunar eða stöðu að öðru leyti.
Jafnréttis- og mannréttindaáætlun Húsaskóla er hluti skólanámskrár og eru áhrif hennar og staða jafnréttismála metin reglulega, í viðhorfskönnunum meðal nemenda, forráðamanna og starfsfólk og í starfsmannasamtölum. Niðurstöður eru metnar og umbætur gerðar ef þörf krefur. kynnt fyrir. Áætlunin er aðgengileg á heimasíðu skólans husaskoli.is og er kynnt fyrir öllum þeim sem að skólastarfinu koma.
Skólastjóri ber ábyrgð á að jafnréttis sé gætt í hvívetna og sér til þess að jafnréttisáætlun skólans og jafnréttissjónarmið í starfsmannastefnu sé til staðar og endurskoðuð á þriggja ára fresti.
Skólastjóri ber ábyrgð á því að kynferðisleg áreitni viðgangist ekki í skólanum og meðferð slíkra mála er í hans höndum.
a. Skólinn sem vinnustaður   
Lög nr. 150/2020, 9. gr. laga nr. 86/2018
6. gr. Almenn ákvæði um launajafnrétti og 7. gr. Jafnlaunavottun 
„Konum, körlum og fólki með hlutlausa skráningu kyns í þjóðskrá skulu greidd jöfn laun og njóta sömu kjara fyrir sömu eða jafnverðmæt störf. Með jöfnum launum er átt við að laun skulu ákveðin á sama hátt fyrir fólk af ólíkum kynjum. Skulu þau viðmið sem lögð eru til grundvallar launaákvörðun ekki fela í sér kynjamismunun. Starfsfólki skal ávallt heimilt að skýra frá launakjörum sínum ef þau kjósa svo.
Hvað á gera og hvernig, hver ber ábyrgðina og hvenær á aðgerðinni að vera lokið?
	Markmið 
	Aðgerð
	Ábyrgð 
	Tímarammi

	Allt starfsfólk fái sömu laun og njóti sömu kjara fyrir sömu eða jafnverðmæt störf, óháð kyni, kynþætti, þjóðernisuppruna, trúar, lífsskoðunar, fötlunar, skertrar starfsgetu, aldurs, kynhneigðar, kynvitundar, kyneinkenna og kyntjáningar. Starfsfólki er heimilt að skýra frá launakjörum sínum ef það sjálft vill.
	Árleg launagreining
Jafnlaunakröfur 
ÍST 85:2012
	Skólastjóri
	Lok skólaárs

	Óútskýrður launamunur verði 0%
	Rýna niðurstöður árlegrar
launagreiningar og bregðast við frávikum.
	Skólastjóri
	Lok skólaárs

	Greina laun og fríðindi starfsfólks til að kanna hvort um kynbundinn launamun er að ræða
	Rýna niðurstöður launagreiningar
	Skólastjóri
	Lok skólaárs



12. gr. Laus störf, starfsþjálfun, endurmenntun og símenntun.
„Starf sem laust er til umsóknar skal standa opið jafnt konum, körlum og fólki með hlutlausa skráningu kyns í þjóðskrá. Atvinnurekendur skulu gera nauðsynlegar ráðstafanir til að tryggja að konur, karlar og fólk með hlutlausa skráningu kyns í þjóðskrá njóti sömu möguleika til endurmenntunar, símenntunar og starfsþjálfunar og til að sækja námskeið sem haldin eru til að auka hæfni í starfi eða til undirbúnings fyrir önnur störf.“

	Markmið 
	Aðgerð
	Ábyrgð 
	Tímarammi

	Leitast við að jafna kynjahlutfallið í starfsmannahópnum og tryggja starfsfólki jafna möguleika á störfum og stöðuhækkunum við skólann. 
Í auglýsingum skal þess gætt að hafa öll kyn í huga.
Að starfsþjálfun, endurmenntun og símenntun sé aðgengileg öllum kynjum.

	Samantekt á kynjahlut-föllum í öllum starfshópum.
Öll kyn hvött til að sækja um laus störf.
Hvetja allt starfsfólk til að sækja sér aukna menntun.
	Stjórnendur.
	Allt skólaárið 

	Að tryggja að allt starfsfólk hafi jöfn tækifæri til að sækja sér endurmenntun og starfsþjálfun.
	Upplýsa starfsfólk um þau tækifæri sem eru í boði.
	Stjórnendur
	Allt skólaárið.

	Efla kynjafræðslu, jafnréttisþekkingu og mannréttindamál meðal starfsfólks.
	Starfsfólk fái reglulega fræðslu.
	Stjórnendur.
	Símenntunaráætlun í ágúst og síðan yfir skóla-árið.



13. gr. Samræming fjölskyldu- og atvinnulífs. 
Atvinnurekendur skulu gera nauðsynlegar ráðstafanir til að gera starfsfólki kleift að samræma starfsskyldur sínar og ábyrgð gagnvart fjölskyldu, óháð kyni. Ráðstafanir þær skulu meðal annars miða að því að auka sveigjanleika í skipulagningu á vinnu og vinnutíma þannig að bæði sé tekið tillit til fjölskylduaðstæðna starfsfólks og þarfa atvinnulífs, þar með talið að starfsfólki sé auðveldað að koma aftur til starfa eftir fæðingar- og foreldraorlof eða leyfi úr vinnu vegna brýnna fjölskylduaðstæðna.”

	Markmið 
	Aðgerð
	Ábyrgð 
	Tímarammi

	Starfsfólki er gert kleift að samræma starfsskyldur sínar og ábyrgð gagnavart fjölskyldu.
Að koma á kerfi sveigjanlegs og fyrirsjáanlegs vinnutíma.
Gera öllu starfsfólki kleift að nýta sér rétt sinn til foreldra- og fæðingaorlofs og leyfi vegna veikinda barna.

	Veita sveigjanleika í skipulagningu á vinnu og vinnutíma. þannig að bæði sé tekið tillit til fjölskyldu-aðstæðna starfsfólks og þarfa skólans eftir því sem kjarasamningar og aðstæður
leyfa.
	Stjórnendur -
trúnaðarmenn.
	Allt skólaárið.

	Skólinn mætir síbreytilegum þörfum vinnustaðar og starfsfólks.
	Upplýsa þá er málið varðar um lögvarinn rétt til fæðingar-og foreldra-orlof og fjarvistir vegna veikinda barna.
	Stjórnendur -
trúnaðarmenn.
	Allt skólaárið.

	Í viðhorfskönnun starfsfólks komi fram hvernig starfsfólki gangi að samræma starfsskyldur og ábyrgð 
	Starfsmannasamtöl og starfsmannakannanir.
	Stjórnendur -
trúnaðarmenn.
	Allt skólaárið.

	Að gæta jafnréttis hvað varðar ábyrgð og þátttöku starfsmanna í starfshópum, embættum á vegum skólans.
	Að skólastjórnendur raði í vinnuhópa með tilliti til kynjaskiptingar. Einnig að allar starfsstéttir innan skólans myndi vinnuhópa þegar það á við. Að gæta þess að starfsfólk óháð kyni komi fram fyrir hönd skólans þegar um kynningar er að ræða.
	Stjórnendur.
	Allt skólaárið.

	Að tryggja að allt starfsfólk hafi jöfn tækifæri til að sækja sér endurmenntun og starfsþjálfun
	Starfsfólk verði hvatt til endurmenntunar og starfs-þjálfunar.
	Stjórnendur.
	Allt skólaárið.

	Fjölskyldumeðlimir hvattir til að kynnast vinnustaðnum. 
	Árshátíð, börn komi með foreldrum í vinnu þegar þörf er á t.d. vegna lokana leik- og grunnskóla.
	Stjórnendur.
	Allt skólaárið.









14. gr. Kynbundið ofbeldi, kynbundin áreitni og kynferðisleg áreitni.
„Atvinnurekendur og yfirmenn stofnana og félagasamtaka skulu gera sérstakar ráðstafanir til að koma í veg fyrir að starfsfólk, nemar og skjólstæðingar verði fyrir kynbundnu ofbeldi, kynbundinni áreitni eða kynferðislegri áreitni á vinnustað, stofnun, í félagsstarfi eða skólum. Ef yfirmaður er kærður vegna ætlaðs kynbundins ofbeldis, ætlaðrar kynbundinnar áreitni eða ætlaðrar kynferðislegrar áreitni verður hann vanhæfur til að taka ákvarðanir í tengslum við starfsskilyrði kæranda á meðan meðferð málsins stendur yfir og skal þá næsti yfirmaður taka slíkar ákvarðanir.“
	Markmið 
	Aðgerð
	Ábyrgð 
	Tímarammi

	Koma í veg fyrir að starfsfólk og nemendur verði fyrir einelti, kynferðislegri áreitni, kynbundinni áreitni og ofbeldi í skólanum
Auka þekkingu skólasamfélagsins á hvað einelti, kynferðisleg áreitni, kynbundin áreitni og ofbeldi er og hvernig unnt er að sporna gegn því.
Efla kynjafræðiþekkingu starfsfólks. 

	Kynna starfsfólki reglugerð nr. 1009/2015 um aðgerðir gegn einelti, kynferðislegri áreitni, kynbundinni áreitni og ofbeldi á vinnustöðum.
Vinna samkvæmt stefnu og áætlun um aðgerðir og forvarnir gegn EKKO  (nemendur og starfsfólk) og  verklagi um málsmeðferð fylgt eftir komi upp EKKO mál. 
Fá utanaðkomandi fræðslu fyrir starfsfólk og nemendur á stefnu gegn einelti, áreitni og ofbeldi EKKO.
Skólastjórnendum ber að skapa vinnuskilyrði sem bjóða ekki heim kynferðislegri áreitni, kynbundinni áreitni, einelti eða öðru ofbeldi.
	Stjórnendur Allt starfsfólk.
	Kynna á fyrsta starfsmannafundi. auk kynninga yfir skólaárið.




15. gr. Menntun og skólastarf.
Á öllum skólastigum skulu nemendur hljóta jafnréttis- og kynjafræðslu við hæfi þar sem m.a. er kennt um kynjaðar staðalímyndir, kynbundið náms- og starfsval og málefni fatlaðs fólks og hinsegin fólks. Öll kennslu- og námsgögn skulu þannig úr garði gerð að kynjum sé ekki mismunað.

	Markmið 
	Aðgerð
	Ábyrgð 
	Tímarammi

	Nemendur fái fræðslu í jafnréttis-og kynjafræðslu.
Að jafnréttisáætlunin skili tilætluðum árangri.
Að áætlun sé í sífelldri þróun uppfærð og endurskoðuð.
Að borin sé virðing fyrir öllum nemendum og ólíkum skoðunum þeirra.
Að nemendur geti komið skoðunum sínum á framfæri. 
	Fram komi í kennsluáætlunum hvar fjallaði verði um janrétti og kynjafræðslu.
Allir nemendur eiga rétt á því að komið sé fram við þá af virðingu og skulu jafnframt koma fram af virðingu við aðra.  
Vinna tillögu/uppfærslu að nýrri jafnréttisáætlun á grundvelli reynslu, verkefna og niðurstaðna kannana. 
Bekkjarfundir haldnir til  að nemendur  fái tækifæri til að tjá sig og eiga í almennum samskiptum auk þess eigi nemendur fulltrúa í ráðum og nefndum skólans. 

	Skólastjórnendur, kennarar og annað
starfsfólk.
	Allt skólaárið.







Eftirfylgni og endurskoðun 
Skólastarf í anda jafnréttis tekur mið af mismunandi hæfileikum fólks og því er haft að leiðarljósi að tækifæri nemenda og starfsmanna byggi á hæfileikum og færni hvers og eins. Aðilar skólasamfélagsins bera sameiginlega ábyrgð á því að skapa samfélag jafnréttis og réttlætis og hafa þeir jafnan rétt til að hafa áhrif á skólastarfið, stefnumótun og ákvarðanatöku. Kynjasamþættingar skal gætt við stefnumótunar- og áætlanagerð skólans. 
Mikilvægt er að verkefnum jafnréttis- og mannréttindaáætlunar sé fylgt eftir og að jafnréttisáætlunin sé í sífelldri þróun eins og önnur stefnumótun innan skólans.  Stjórnendur fari yfir stefnuna a.m.k. árlega með kennurum og öðru starfsfólki. Kynna þarf reglulega fyrir starfsfólki hvað hefur tekist vel og hvað má betur fara. Með ofangreindu vinnulagi verður áætlunin lifandi plagg sem líklegra er að skili árangri. Skólastjóri ber endanlega ábyrgð á henni en hann getur falið kennurum/starfsfólki að endurskoða hana og fylgja henni eftir. Árlega þarf að fara í gegnum áætlunina, uppfæra tölulegar upplýsingar og skipuleggja skólastarfið í samræmi við þau markmið sem sett hafa verið fram. Áætlunin er endurskoðuð í heild sinni á þriggja ára tímabili en árlega er unnin aðgerðaáætlun sem gildir fyrir skólaárið. Mikilvægt er að jafnréttisáætlunin skili tilætluðum árangri og skal endurskoðun hennar lokið tveim mánuðum áður en gildistími eldri áætlunar rennur út. Jafnréttisáætlun og jafnréttissjónarmið í starfsmannastefnu skal endurskoða á þriggja ára fresti. 
Skólinn er ekki aðeins mennta- og uppeldisstofnun, hann er líka vinnustaður fullorðins fólks og á honum hvíla skyldur og ábyrgð gagnvart starfsfólki. Jafnréttis- og mannréttindaáætlun Húsaskóla tekur til allra þátta skólastarfsins og er hluti skólanámskrár/starfsáætlunar og eru áhrif hennar og staða jafnréttismála metin reglulega, í viðhorfskönnunum meðal nemenda, forráðamanna og starfsmanna. Niðurstöður eru metnar og umbætur gerðar ef þörf krefur. Áætlunin er kynnt fyrir öllum þeim sem að skólastarfinu koma og er aðgengileg á heimasíðu skólans.



Skilgreiningar á hugtökum 
Samskipti á vinnustaðnum grundvallast á gagnkvæmri virðingu, kurteisi og tillitssemi. Allir starfsmenn eiga rétt á að koma skoðunum sínum um framfæri og virðing er borin fyrir ólíkum skoðunum. 
1. Bein mismunun: Þegar einstaklingur fær óhagstæðari meðferð en annar einstaklingur af gagnstæðu kyni fær, hefur fengið eða mundi fá við sambærilegar aðstæður.
1. Óbein mismunun: Þegar að því er virðist hlutlaust skilyrði, viðmið eða ráðstöfun kæmi verr við einstaklinga af öðru kyninu borið saman við einstaklinga af hinu kyninu nema slíkt sé unnt að réttlæta á málefnalegan hátt með lögmætu markmiði og aðferðirnar til að ná þessu markmiði séu viðeigandi og nauðsynlegar.
1. Kynbundin áreitni: Hegðun sem tengist kyni þess sem fyrir henni verður, er í óþökk viðkomandi og hefur þann tilgang eða þau áhrif að misbjóða virðingu viðkomandi og skapa aðstæður sem eru ógnandi, fjandsamlegar, niðurlægjandi, auðmýkjandi eða móðgandi fyrir viðkomandi.
1. Kynferðisleg áreitni: Hvers kyns kynferðisleg hegðun sem er í óþökk þess sem fyrir henni verður og hefur þann tilgang eða þau áhrif að misbjóða virðingu viðkomandi, einkum þegar hegðunin leiðir til ógnandi, fjandsamlegra, niðurlægjandi, auðmýkjandi eða móðgandi aðstæðna. Hegðunin getur verið orðbundin, táknræn og/eða líkamleg.
1. Kynbundið ofbeldi: Ofbeldi á grundvelli kyns sem leiðir til eða gæti leitt til líkamlegs, kynferðislegs eða sálræns skaða eða þjáninga þess sem fyrir því verður, einnig hótun um slíkt, þvingun eða handahófskennda sviptingu frelsis, bæði í einkalífi og á opinberum vettvangi.

